
Brandstof

JA, as dit ’n fyn poeier of stof is! Enige material wat kan brand is in staat om 
’n katastrofiese stofontploffing te veroorsaak, as dit as fyn poeier 
gesuspendeer is in lug of ’n ander oksiderende atmosfeer. Die ernstige 
ontploffing in ’n suikerfabriek naby Savannah, Georgia in die VSA op 7 
Februarie, 2008 getuig hiervan. Dertig mense is ernstig beseer en die dodetal 
was teen einde Maart reeds dertien. Die insident word steeds ondersoek en 
alle besonderhede is nog nie beskikbaar nie. Alle aanduidings dui egter 
daarop dat dit ’n stofontploffing was. Baie mense is nie bewus van die 
ontploffingsgevaar van sekere soorte fyn stof en poeiers nie. Voorbeelde van 
materiale wat ’n stofontploffingspotensiaal het as dit in die vorm van ’n fyn 
poeier is, sluit die meeste organiese materiale soos meelblom, suiker, 
plastiek en mielieblom in. Fyn poeiers van metale soos aluminium en 
magnesium hou ook ’n baie hoë risiko vir stofontploffings in.

Ken die ontploffingsgevare van die poeiers in jou aanleg!!

Kan suiker ontplof?

Watter toestande is nodig vir ‘n stofontploffing?

http://www.aiche.org/CCPS/Publications/Beacon/index.aspx
Boodskap vir aanlegpersoneel

The Beacon is usually available in Afrikaans, Arabic, Chinese, Danish, Dutch, English, French, German, Gujarati, Hebrew, Hindi, Hungarian, 
Indonesian, Italian, Japanese, Korean, Malay, Marathi, Persian, Polish, Portuguese, Russian, Spanish, Swedish, Tamil, Thai, and Vietnamese.

Die toestande wat ’n stofontploffing veroorsaak kan voorgestel word deur ’n vyfhoek/pentagoon (Sien tekening links bo):
•BRANDSTOF – die teenwoordigheid van ’n brandbare poeier. Die grootte van die stofdeeltjies is belangrik – kleiner 
deeltjies sal makliker suspendeer en brand.
•OKSIDANT – gewoonlik suurstof in lug, wat gewoonlik genoeg is om ontbranding te ondersteun.
•SUSPENSIE – Die stof moet gedispergeer of versprei wees in lug. Dit poeier mag normaalweg gedispergeer wees in lug 
in die prosestoerusting. In ’n gebou kan suspensie veroorsaak word deur ’n ernstige lek of verspilling, ’n aanvanklike 
klein stofontploffing, of enige ander versteuring wat poeier kan lig vanaf strukture, toerusting of vloere.
•ONTSTEKINGSBRON – Energie is nodig vir ontbranding. Dit kan iets wees met so min energie soos ’n statiese vonk, 
of met meer energie soos ’n oop vlam of ’n elektriese fout.
•INPERKING – (Engels: confinement) Die mure, plafonne, vloere en dak van ’n gebou veroorsaak inperking. 
Aanlegtoerusting soos prosestoerusting, stoorsilo’s, stofekstraksiesisteme en pype kan ook inperking veroorsaak.
Soms kan ’n aanvanklike klein ontploffing veroorsaak dat groter hoeveelhede stof wat op strukture vergaar het in die lug 
gedispergeer word. Dit skep dan die kondisies vir ’n tweede, veel groter ontploffing, wat katastrofies kan wees.
’n Lagie stof, minder as 1 mm dik op blootgestelde oppervlakke, kan ’n vlambare stofwolk veroorsaak as dit in lug 
gedispergeer is. ’n Stoflaag kan as ’n gevaar beskou word as dit ’n area bedek wat groter is as 5% van die vloeroppervlak 
van ’n vertrek. Wanneer is daar te veel stof? Twee praktiese riglyne word algemeen gebruik: (1) As jy nie die kleur van 
die toerusting of vloer deur die stoflaag kan sien nie. (2) As jy jou naam in die stoflaag skryf en daar vorm riffies aan die 
kante van die letters. 
Goeie huishouding is ’n noodsaaklike veilige werkspraktyk waar daar ’n gevaar van ’n stofontploffing is. Ander veilige 
werkspraktyke vir stof sluit in: Verminder die opbou van statiese elektrisiteit deur toerusting te aard en elektries aan 
mekaar te konnekteer. Vermy elektriese vonke deur behoorlike elektriese area-klassifikasie en die korrekte keuse van 
elektriese toerusting. As jou aanleg potensiëel vlambare soorte stof hanteer, maak seker almal verstaan die risiko’s, die 
veilige werkspraktyke en geskikte veiligheidstoerusting wat nodig is vir veilige bedryf.

